Opšte informacije o vizama

Svi državljani Bosne i Hercegovine koji ne posjeduju BIH biometrijiski pasoš kao i državljani zemalja kojima je potrebna viza za boravak na Schengen teritoriji, moraju imati važeću Schengen vizu za putovanje u Norvešku, osim nosioca važećih diplomatskih pasoša koji mogu bez vize ući, napustiti i prolaziti kroz teritoriju Kraljevine Norveške. Nosioci diplomatskih pasoša mogu ostati na teritoriji Kraljevine Norveške ili bilo koje druge države članice Schengena na period koji nije duži od 90 dana za period od 180 dana. 

 U ovom odjeljku možete naći informacije o Schengen vizama i proceduri podnošenja zahtjeva. 

Ako želite posjetiti neku Schengen zemlju, podnesite zahtjev u ambasadi ili konzulatu te zemlje. Ako želite posjetiti više Schengen zemalja, podnesite zahtjev u ambasadi ili konzulatu zemlje koja je vaše glavno odredište. Ako namjeravate posjetiti više Schengen zemalja a nemate ni jednu kao krajnje odredište, treba da podnesete zahtjev u ambasadi ili konzulatu one Schengen zemlje u koju ćete prvo ući. 

Napominjemo da se ove informacije o vizama odnose samo na kratkoročne vize u maksimalnom trajanju od 90 dana. 
Šta je Schengen viza?

Od 25. marta 2001. godine Norveška se uključila u Schengen saradnju. Ovo je imalo uticaja i na zahtjeve za vize. Općenito, viza izdata od strane jedne Schengen zemlje važi za boravak u svim ostalim Schengen zemljama tokom perioda važenja vize. Tokom perioda od šest mjeseci, nije vam dopušteno da provedete više od ukupno 90 dana na teritoriji Schengena. 

Popunjavanje zahtjeva, plaćanje takse bankovnom karticom i rezervacija termina za predaju dokumentacije se vrši online na našoj web stranici. To može uraditi sam podnosilac zahtjeva ili neko drugi u njegovo ime (npr. referansa u Norveškoj).
· Sve osobe predaju dokumentaciju za vizu lično kao i maloljetna lica počev od školskog uzrasta 

· Pasoš mora važiti najmanje tri mjeseca nakon isteka eventualnog boravka na teritoriji Schengena

· Procedura razmatranja zahtjeva za vizu za posjetu traje 15 dana, a vrijeme razmatranja za ostale vrste dozvola možete naći na web stanici www.udi.no

NAPOMENA:

Podnosioci zahtjeva sa nepotpunom dokumentacijom biće vraćeni, a mogu ponovo doći kada budu imali potpunu dokumentaciju i novi zakazan termin. 
U slučaju da zahtjev bude odbijen,ne vrši se povrat novca.
U slučaju dodatnih pitanja, molimo kontaktirajte nas putem telefona 033 254 007od     
09,00-10,00 sati radnim danima osim srijede i praznika.
Za detaljnije informacije, možete posjetiti službenu web stranicu Imigracionog ureda www.udi.no.

